
INTRODUCION

A comezos de 1990, o CDR O Viso, declarado de utilidade publica,
atopou no Pobo Escola unha ferramenta para a activaciéon comuni-
taria. Un aspecto que estd na base da interxeracionalidade enten-
dendo que «fai falla un pobo para educar unha crianza», de que «un
vello que morre é unha biblioteca que arde», atendendo aos ditos
africanos. O traballo do Centro de Desenvolvemento Rural O Viso
xira asi arredor do eido da educacién comunitaria, asentandose na
premisa de que o futuro depende, en boa parte, da memoria.

Nesta estratexia de desenvolvemento integral dirixida & poboa-
cién mais vulnerable da comarca da Limia, e dentro das diversas
acciéns que desde o CDR se impulsan, imos centrarnos neste ar-
tigo na area educativo-ambiental e de promocién das contornas
rurais. Dentro desta, referimonos a experiencias con marcado ca-
racter interxeracional como é o Pobo Escola de Lodoselo.

OBXECTIVOS E METODOLOXIA

Nesta iniciativa o obxectivo fundamental é acompanar a xente do
medio rural limiao en procesos de desenvolvemento que asumen o
desafio de facer medrar a toda a persoa e a todas as persoas. Par-
tindo desta base, a metodoloxia que o CDR O Viso aplica nos seus

programas baséase no «coidar-
me, coidarte, coidarnos», é di-
cir, traballar en comunidade e
nos seguintes puntos:

Capacidade de adaptaciéon e
flexibilidade de todas e cada
unha das acciéns para dar res-
posta s necesidades das per-
soas e da comunidade en xeral.

Innovar facendo o que as co-
munidades fixeron desde todos
os tempos: coidarse, axudarse,
apoiarse e cooperar en practica-
mente todos os aspectos vitais.

Comprender cal é o noso lugar
na Terra, porque o benestar da
comunidade estad conectado ao
de todos os animais e ao medio.

Potenciar o modelo interxera-
cional de vida nas aldeas, nunha
sociedade que cada vez tende
mais a dividirnos en comparti-
mentos estancos por idades;
resulta importante compartir es-
pazos, actividades e vidas.

EXPERIENCIAS
INTERXERACIONAIS:
DA CASA NINO AO
POBO ESCOLA

O CDR O Viso no seu labor
de potenciar a comunidade
acolle précticas interxeracio-
nais. Unha delas represéntaa
o tdndem Casa Nifio Lodose-
lo — Centro de Inclusién, onde
nenos e nenas conviven con
persoas maiores coa naturali-
dade que se pode dar na fami-
lia entre avoas e avds e netas
e netos. O fomento deste con-
texto interxeracional ten moi-
tas arestas mais neste caso
centrarémonos no Pobo Esco-
la, espazo no que se dan a co-
fiecer tarefas que se realizaban
no pobo, como o coidado dos
animais ou mesmo a elabora-
cién do pan. Recuperar para a
accién educativa o patrimonio
cultural e social da comunida-
de rural, porén, as actividades
van mais ald e acdllense xogos

que afondan no cofiecemen-
to da cultura rural, arredor da
natureza e a recuperaciéon de
lugares que, como o forno co-
munitario ou o lavadoiro, xa
non tinan un uso cotian. Deste
xeito, nesta contorna de Lodo-
selo os traballos van orienta-
dos a xerar comunidade a
través dos recursos propios,
da posta en valor da tradicién
e da identidade.

Nesa divulgacion participan de
xeito activo as vecinas e veci-
fios que transmiten os seus co-
fiecemento aos escolares que
visitan este lugar. Nesa tare-
fa agroma un beneficio mutuo,
os visitantes adquiren cofiece-
mentos e intercambian a sla
vision do mundo coas persoas
que os reciben, que, nesta lifia,
séntense valoradas, aumentan-
do a sla autoestima. Ganan-
cias que «(...) adquiren cada
vez mais importancia durante o
avellentamento co fin de man-
ter un equilibrio positivo entre
as perdas e as novas adquisi-
ciéns» (Pettreto et al., 2016, p.
233). Por tanto, esta accion ten
tamén un impacto na area do
avellentamento activo.

Interxeracionalidade /

O Pobo Escola funciona & ma-
neira das cidades educadoras
(Trilla, 2005), bebendo na Gre-
cia de Plutarco que xa dicia
que «a cidade é o mellor ins-
trutor» e mesmo denunciando
as formas descontextualizadas
de aprendizaxe e as institu-
ciéns onde, mais que creala e
aplicala, traficase con ela. Aqui
o axente educador e o contido
de recursos é o pobo. Vén ser
aprender do pobo, no pobo,
o pobo. Valorizar a experien-
cia de maneira que as per-
soas sigan sendo alguén no
seu medio. Falamos de inter-
dependencia e, por tanto, de
que a suma, de que o cotian
nos fai mellores. Vinculos es-
paciais («onde todo nos fala»),
vinculos interxeracionais (por-
que educar tamén é impreg-
nar de sentido o que facemos
a cada instante, dinos Paulo
Freire). E as diferenzas estimu-
lan o pracer de descubrir e mi-
rar, de buscar o por que das
cousas; aprendermos a apre-
ciar o que temos diante como
primeiro paso para compren-
dermos o mundo.

/ Interxeracionalidade

CONCLUSION

O Centro de Desenvolvemento
Rural do Viso é unha realidade
radicalmente comunitaria e den-
de esta premisa acolle a interxe-
racionalidade. Non é sé que os
outros participen na mifia cons-
titucién como persoa. E que sen
eles non seria eu. Na nosa cul-
tura tradicional «eu son nds» e
temos clara a riqueza (tamén as
dificultades) de atender a diver-
sidade (fronte aos grupos da
«mesma idade»). Neste senti-
do, Galicia foi algin dia un pais
cheo de vellos e nenos segun-
do escribiu Xosé Neira Vilas a

través de Balbino e as stas me-
morias dun neno labrego. Poida
que ese feito, produto dramati-
co da emigracién, sexa causa da
especial relacién entre as per-
soas mais novas e as mais vellas.
Ou poida que sexa consecuen-
cia desa relacién complice entre
os extremos das idades. O caso
é que a oportunidade de que as
persoas sabias das tribos tefian
relevancia no papel educativo
das crianzas é un tesouro amea-
zado con restrinxirse a eventos,
a momentos concretos. O pobo
ainda non é asi. O pobo ainda
é de quen queira. O pobo é o

espazo onde a idade non é un
obstaculo nas relaciéns.

A interxeracionalidade convi-
da a pensar na mestura de ne-
Nos e nenas coas persoas que xa
non estan en idade laboral pero
a vida comunitaria é mais ca iso,
é vivir todos e todas con todos e
todas. Tamén é interxeracionali-
dade a relacién entre persoas
adolescentes e adultas. A inter-
xeracionalidade ¢, por tanto, di-
versidade e heteroxeneidade.
As persoas tenden a xuntarse co
semellante ou co igual e cando
non existe ese par idéntico xun-
tanse con outras persoas coas
gue se van enriquecer precisa-
mente das diferenzas. =

